
 

ቓልሲ ንዲሞክራስያዊ ለውጢ ኣብ ኤርትራ 

ብዓለም-ለኻዊ ኤርትራዊ ህዝባዊ ምንቅስቓስ “ይኣክል” ዝተዳለወ 

ሚያዝያ 2021 

      

 

 

 

ዓለም-ለኻዊ ምንቅስቓስ ይኣክል 

 

 

  



1 
 

 

 

ትሕዝቶ 

መእተዊ        
 

1 

I. 1ይ መድረኽ 

- ምውህሃድ ቃልሲ ንዲሞክራስያዊ ለውጢ  

II. 2ይ መድረኽ 

- ግብራዊ ስጉምቲ ምውሳድ 

III. 3ይ መድረኽ 

- ምቛም መሰጋገሪ መንግስቲ ኤርትራ 

IV. 4ይ መድረኽ 

- ምቛም ዲሞክራስያዊ መንግስቲ ኤርትራ  9 

መደምደምታን ለበዋን  10 

 



2 
 

መርሓ-ጐደና ዓለም-ለኻዊ ይኣክል  

(Global Yiakl Roadmap) 

መእተዊ 

ባዕዳዊ መግዛእቲ ብጅግንነት ዝሰዓረ ህዝቢ ኤርትራ፥ ናተይ ኢሉ ብዝኣመኖ ስርዓት ተዳህሊሉ፡ ጽሕፍቶ ብዝመስል 

ዓመት ብዓመት እናተተክአ ካብ ዘየውጽእ ታኼላ ድሕረትን ጭቆናን ካልእ ዘይግመት ናይ ህላወን መንነትን ፈተና 

ተሸሪኹሉ ይርከብ። ኣብ ውሽጥን ወጻእን ዝርከብ ህዝብና ሓስቡ፡ ምኽሩ፡ ተግሳጹ፡ ነቐፌታኡ፡ መጠንቀቕታኡ፡ 

እምቢታኡ ወዘተ. ክሳብ ብሰላማዊ ሰልፊ ንፍትሒ ጸዊዑ ሰማዒ ግን ኣይረኸበን። ስለዚ ከምቲ ንናጽነት፡ ሕጂ`ውን 

ንኽብሩን መሰሉን ደው ከም ዝብል ብዘይጻውዒት ብሓደ ድምጺ፡ ኣብ 2018 ዓ/ም ካብ ውሽጢ ሃገር ክሳብ 4 ኩርንዓት 

ናይ ዓለም ኣኣብ ዘለዎ ከተማታትን ሃገራትን ኮይኑ ‘ይኣክል’ ንምልኪ፡ ጭቆና፡ ርግጸት-ሕጊ፡ ወ.ዘ.ተ. ዝብል ድምጺ ብሓደ 

ኣቃሊሑ። ‘ዓለም-ለኻዊ ህዝባዊ ምንቅስቓስ ኤርትራውያን ይኣክል’ እምብኣር  ነዚ ጻውዒት እዚ ንምትግባር ኢዩ ከም 

ዕላማ ተሰኪሙ ብመንገዲ ኣባል ሃገራት፡ ካብተን መሰረት እዚ ምንቅስቓስ ዝኾና ከተማታት ሓደራ ወሲዱዎ።  

እዚ ሰነድ እዚ እምበኣር በዚ ህዝባዊ ጥርናፈ ተዳልዩ በብመድረኹ ምስ መሻርኽቲ ዝመሓየሽ፡ ከም ናይ ቃልሲ ሓዲድ 

ኮይኑ ዘገልግል መርሓ-ጎደና ኢዩ። ኣብዚ መርሓ-ጎደና፡ብመንጽር ኣብ ገስጋስ ዝረኣዩ ምዕባለን ዝውሰዱ ስጉምታትን 

ብዓቢኡ ኽኣ ብግዜ ብዝዕቀኑ ዓወታት ክርአ ምእንቲ፡ ኣብ 4 መድረኻት ተመቓቒሉ ቀሪቡ ኣሎ። ናይ ምድላው መድረኽ፣ 

ናይ ስጉምቲ መድረኽ፣ መድረኽ መሰጋገሪ መንግስቲ፣ ከምኡ`ውን መድረኽ ሙቛም ዲሞክራስያዊ መንግስቲ ሃገረ-

ኤርትራ። ነፍሲ ወከፍ መድረኽ ካኣ ብቕደም ተኸተል ክጭበጡ ዝድለዩ ዕላማታትን ነዞም ዕላማታት ንምትግባር፡ 

ክዕመሙ ዘለዎም ንጥፈታትን  ሓቚፉ ይርከብ። 

ኣብ መወዳእታ ኻኣ እዚ ሰነድ፡ ብመንጽር ገስጋስ እዚ ህዝባዊ ቃልሲ፡ ካብ ከጋጥሙ ዝኽእሉ ብዙሓት ዘቤታውን 

ግዳማውን ብድሆታት ገለ ዝያዳ ጎሊሖም ዝረኣዩ ብምቕማጥ፡ መፍትሒ ሓሳባት`ውን ከተንብህ’ዩ።  

ይኣክል፡ ድምር ዉህሉል ናይ ኩሉ ብውልቕን ብዉዱብን ኣገባባት ካብ ነዊሕ ዓመታት ክካየድ ዝጸንሐ፡ ህዝባዊ ቃልሲ 

ኢዩ፡፡ ኣብ ልኡላዊት ሃገረ ኤርትራ፡ ጥዑይ ህዝባዊ ስርዓት ንምትካል ዝካየድ ቃልሲ ብሙዃኑ፡ ናይ እምነት፡ ዓሌት፡ 

ሕብሪ፡ ቋንቋ፡ ጾታ፡ ደረጃ መነባብሮ ወይ ናይ ሓሳብ ፍፍልይ ዘይብሉ ንኹሉ ብውልቂ ይኹን ብውድብ ወይ ብኻልእ 

ማሕበራዊ ጥርናፈ ንለውጢ ዝጽውዕ ተቓላሳይን ደላይ ፍትሕን ዝምልከት ቃልሲ ኢዩ። ክዕወት ካኣ ብኣካል፡ ብገንዘብ፡ 

ብሞራላዊ ድጋፍ ልዕሊ ኹሉ ኻኣ ብሓድሕድ ምክብባር በብዓቕምና ክንዓስሎን ኣበርክቶ ክንገብረሉን ንሕተት። 

 

እዚ ሰነድ መርሓ-ጎደና ኣብ`ዞም ስዒቦም ብሕጽር ዝበለ መልክዕ ቀሪቦም ዘለዉ ዕላማታት፡ መትከላትን ራእይን ምንቅስቓስ 

ዓለም-ለኻዊ ይኣክል ኤርትራ ዝተሰረተ`ዩ።  

ዕላማ 

• ምክልኻልን ምውሓስን ህዝባውነት ምንቅስቓስ ዓለም-ለኻዊ ይኣክል። 

• ምክያድን ምውሓስን ህዝባዊ ቃልሲ። 

• ሃገራዊ ረብሓ ብምቅዳም፡ ሓድነት ህዝቢ ንምትራር ምስራሕ። 

• ምስ ኩሎም ኣብ ልኡላውነትን ሓድነትን ኤርትራ ኣሚኖም ዝቃለሱ ሃገራውያን ሓይልታት ስሙር  ሃገራዊ 

ሓይሊ ብምምስራት ቃልሲ ኣንጻር ሓደ ጸላኢ ምክያድ። 

• ዝምድናታትን ሽርክነትን ብምድልዳል ዲፕሎማስያዊ ጉዳያትን ጥብቕናን ምስልሳል። 

• ድሉውነት ህዝቢ ንለውጢ ኣብ ምርግጋጽ ኣበርክቶ ምግባር። 

መትከላት 

• መሰላት ዜጋታት ንምውሓስን ምክልኻልን ግዝኣተ-ሕጊ ይህሉ። 

• ኣብ ምዕቃብ ልኡላውነት ኤርትራን ምምላስ ኤርትራዊ ክብርታትን ብዙሕነትን ዝተሞርኮሰ ሓቛናይ ቃልሲ 

ሽርክነትን ጽምዶን ይካየድ። 

• ዜጋታት ብዘይ ኣፈላላይ ኣብ ኩሉ ፖለቲካዊ፡ማሕበራዊን ቁጠባውን ጉዳያት ማዕረ ናይ ምስታፍ ዕድል 

ይህልዎም። 

• ኣብ ሓባራዊ ረብሓን ሰለማዊ ናብራን ዕብየትን ዝተሞርኮሰ ናይ ወጻኢ ፖሊሲ ይህሉ። 

• መሰል ኣብ ውሽጥን ወጻእን ዝነብሩ ዜጋታት ንምሕላው ብኹሉን ኣብ ኩሉን ምቅላስ። 

• ቃልሲ ኣብ ንጹር፡ ትካላዊ ኣገባብ፡ ወግዓዊ፡ ዝተወሃሃደን ዝተማእከለ ኣወሃህባ ውሳነን ይካየድ።  

ራእይ 

ሕልምን ባህግን ህዝባዊ ምክቅስቓስ ዓለም-ላኻዊ ይኣክል፡ ስርዓት ኢሰያስን ሳዕቤናቱን ነበርያ-ነበረ ኮይኑ፡ ኤርትራና 

ልኡላውነታ ንዘልኣለም ዝተሓፍረ፡ መሰል ዜጋታታን ሃገራዊን ሕብረተ-ሰባዊን ክብርታታ ዝተኸብረ፡ ግዝኣተ ሕግን 

ሓድሕድ ምክብባር ዝሰፈነላ፡ ኣብ ስደት ዝነብር ህዝባ ዳግም ተመሊሱ ብቑጠባዊ ሓርነትን ክብረትን ዝነብረላ፡ ብግሉጽን 

ኣሳታፍን ፖለቲካዊ ምሕደራ እትልለ፡ ማእከል ሰብኣዊ መሰላትን ማዕርነትን፡ ኮይና ምርኣይ ኢዩ፡ 

I. 1ይ መድረኽ 

ምውህሃድ ቃልሲ ንዲሞክራስያዊ ለውጢ  

ኣብ`ዚ መድረኽ እዚ ብሓፈሻ ዓለም-ለኻዊ ምንቅስቓስ ይኣክል ከም ህዝባዊ ምንቅስቓስ ብወግዒ ቆይሙ ሕጋዊ፡ ሞራላዊ፡ 

ቁጠባዊ ቁመናኡ ዝትርንዓሉ፡ ናይ ቃልሲ ሓዲድ ብምውዳድ ንኹሉ ንፍትሒን ልኡላውነትን ዝቃለስ ኤርትራዊ ሓይሊ 

ብመስርሕ ጽምዶ ኣብ ሓደ ብምምጻእ ሓደ ዓርሞሽሻዊ ሓይሊ ንምፍጣርን ቃልሲ ንምቅልጣፍን ይኣክል  መሪሕ ተራ 

ዝጻወተሉ ናይ ምድላው መድረኽ ኢዩ። ብጭቡጥ ክብጽሑ ዝድለዩ ዕላማታት እምበኣር እዞም ዝስዕቡ ኢዮም።  

1.1 ምክያድ መስራቲ ጉባኤ ዓለም-ለኻዊ ይኣክል  

1.2 ምሕያል ህዝባውነት ምንቅስቓሳ ዓለም-ለኻዊ ይኣክል 

1.3 ጽምዶ ኣንጻር ሓደ ጸላኢ ምክያድ 

ሰሌዳ 1ይ መድረኽ 

ዕላማታት ንጥፈታት ዝትግበረሉ ግዜ ኣተግባሪ 

 

 

 

 

 

 

1.1 ምክያድ መስራቲ  

ጉባኤ ዓለም-ለኻዊ 

ይኣክል 

▪ ንኹለን ብስም ይኣክል ዝንቀሳቐሳ፡ ብደረጃ 

ሃገር ዝቖማን ጥርናፈታት ኣብ ጉባኤ 

ክሳተፉ ይጉስጉስ።  

▪ ትካላዊ ኣሰራርሓ ይኣክል ንምህናጽን 

ንምድልዳልን ዝሕግዝ ሓፍሻዊ ገምጋም 

ምንቅስቃስ ይኣክል ምክያድ። 

▪ ኣብ መንጎ ዓለም-ለኻዊ ይኣክልን፡ ኣባል 

ሃገራትን፡ ዘሎ ርክብ ምህናጽን 

ምድልዳልን። 

▪ ብህዝባዊ ሰሚናራት፡ መጽናዕታዊ 

ጉጅለታትን ንቕሓት ህዝቢ ምዕባይ። 

▪ ምውዕዋዕ ንጥፈታት ይኣክል ብመንገዲ 

መራኸቢ ብዙሓንን ካልእ ስርሓትን። 

▪ መስራቲ ጉባኤ ብምክያድ ሓዲሽ መርሕነት 

ይምረጽ።   

 

 

 

 

 

 

ሚያዝያ - ሓምለ 

2021 

 

 

 

 

 

 

ዓለም-ለኻዊ 

ይኣክልን ኣባላት  

ሃገራትን 

 

 

 

1.2 ምሕያል 

ህዝባውነት 

ምንቅስቓሳ ዓለም-

ለኻዊ ይኣክል 

▪ ወግዓዊ ምእዋጅ ምቛም ዓለም-ለኻዊ 

ምንቅስቓስ ይኣክል። 

▪ ወግዓዊ ምምዝጋብ ምንቅስቓስን ምኽፋት 

ማእከላይ ቤት-ጽሕፈት ዓለም-ለኻዊ 

ይኣክልን።   

▪ ፊይናንስያዊ ትሕዝቶን  ምንጪ እቶትን 

ዓለም-ለኻዊ ይኣክል ምዕባይ። 

 

 

 

 

ቀጻሊ 

 

 

 

ዓለም-ለኻዊ 

ይኣክል ኣባላት  

ሃገራትን 

▪ ውሽጣውን ግዳማውን፡ ተኣማንነትን 

ተቐባልነትን ዘለዎ ህዝባዊ ምቅስቓስ 

ይኣክል ንምህናጽ ተሳትፎ ምርግጋጽን 

ንጥፈታት ብመደብ ምስልሳልን። 

 

 

 

 

 

 

 

 

 

 

1.3 ጽምዶ ኣንጻር 

ሓደ ጸላኢ ምክያድ 

  

 

▪ ኣብ መንጎ ተቓለስቲ ምትእምማንን 

ውህደትን ንምፍጣርን፡ ኣብ “ሓደ ጸላኢ” 

ንምትኳር ቀጻልን ኩለንተናውን ጻዕሪ 

ምክያድ። 

▪ ምውህሃድ ቃልሲ ብጽምዶ ብንጡፍ 

ስራሕ ምስ ፖለቲካውያን ውድባት 

ኤርትራ፡ በርጌሳውያን ማሕበራት፡ 

ማሕበራት ሰብ-ሞያን ምሁራትን 

ኤርትራውያን … ወዘተ። 

▪ ኣብ ሞንጎ  ኤርትራውያን ሓይልታትን 

ጥርናፈታትን ዘሎ ፍልልያት ንምጽባብ 

ዘተን ሓጋዚ መጽናዕትን ምክያድ። 

▪ ገበናት ዓመጸኛ ስርዓት ንምቅላዕ ምስ 

ሃገራት፡ ጸለውቲ ዞባውያንን፡ 

ኣህጉራውያንን ውድባት፡ ፍሉጣት 

ማዕከናት ዜና፡ ጸለውትን ተደናገጽትን 

ውልቀ-ሰባት ወዘተ… ዲፕሎማስያዊ 

ጐስጓስን፡ ዝምድናታትን ምፍጻም። 

▪ ስራሕ ሰረት ዝገበረ ዝምድናታትን 

ምድግጋፍን ምስ ትካላት ሓበሬታ፣ 

ሜድያን ማእከል መጽናዕታዊ ትካላትን 

ወዘተ… ምድልዳል።  

▪ ንሃገራዊ ሓይሊ ዝሕግዙ ሰነዳትን ቅርጽን 

ምድላው። 

 

 

 

 

 

 

 

 

 

 

ጥሪ- ሕዳር 2021 

 

 

 

 

 

 

 

 

 

 

ዓለም-ለኻዊ 

ይኣክል ምስ 

መሻርኽቲ 

II. 2ይ መድረኽ 

ግብራዊ ስጉምቲ ምውሳድ  

ኣብ`ዚ መድረኽ እዚ፡ ይኣክል መሪሕ ተራ ዝጻወት ኣካል ናይ’ቲ ዝምስረት ሃገራዊ ሓይሊ ይኸውን። እዚ ሓይሊ እዚ ኸኣ 

ስትራተጂታት ዝኽለስሉ፡ ብግዝያውነት ዝመርሕ ሓይሊ ዝዳለወሉ፡ ቃልሲ ኣብ ዝለዓለ ጥርዙ ንምብጻሕ፡ ዝተረረ መላግቦ 

ናይ ውሽጥን ደገን ቃልሲ ዝፍጠረሉ፡ መወዳእታ ገጽ ናይ`ዚ መባእታዊ/ ምድላው መድረኽ/ ዝተሰምየ ኢዩ፡፡ ኣብ`ዚ 

መድረኽ እዚ ክጭበጡ ኣድለይቲ ዝኾኑ እምበኣር እዞም ዝስዕቡ ኢዮም። 

2.1 ምክያድ ሃገራዊ ዋዕላ ንምቛም ሃገራዊ ሓይሊ 

2.2 ምሕንጻጽን ምኽላስን ሃገራዊ እስትራተጂታት  

2.3 መላግቦ ናይ ውሽጥን ደገን ቃልስታት ይፍጠር 

2.4 ምድላው ንምቛም ግዝያዊ መሪሕነት  

ሰሌዳ 2ይ መድረኽ 

ዕላማታት ንጥፈታት ዝትግበረሉ ግዜ ኣተግባሪ 

 

 

 

 

 

 

 

 

 

2.1 ምክያድ ሃገራዊ 
ዋዕላ ንምቛም 
ሃገራዊ ሓይሊ  

 

▪ ኣብ ምድላውን ምውህሃድን ሃገራዊ 

ዋዕላ ዓለም-ለኻዊ ይኣክል መሪሕ ተራ 

ይጻወት። 

▪ ተሳትፎ ኤርትራውያን ሰብ ብርኪ 

ሓይልታት ፖለቲካውያን፣ 

በርጌሳውያንን ካልኦት ኣካላትን 

ንምርግጋጽ ናይ ምውህሃድ ተራ 

ምጽዋት። 

▪ ሃገራዊ ዋዕላ ብምካየድ፡ ስሙር ሃገራዊ 

ሓይሊ ይምስረት።  

▪ ዓለም-ለኻዊ ይኣክል ኣካል ናይ`ቲ 

ዝቐውም ሃገራዊ ሓይሊ ይኸውን።  

▪ መርሓ-ጎደናን ካልኦት ኣገደስቲ ሰነዳትን 

የጽድቕ።  

 

 

 

 

 

 

 

 

 

 ሕዳር 2021 

 

 

 

 

 

 

 

ኩሎም መሻርኽቲ 

ኤርትራውያን 

ሓይልታት  

2.2 ምሕንጻጽን 

ምኽላስን ሃገራዊ 

እስትራተጂታት 

▪ ሃገራዊ ሓይሊ ዓወት ህዝባዊ ቃልሲ 

ንምቅልጣፍ እስትራተጂታት 

ይሕንጽጽን ይኽልስን። 

▪ ሃገራዊ ሓይሊ  ንመሰጋገሪ መንግስቲ 

ዘገልግሉ ከም ሃገራዊ ቻርተርን ካልኦት 

ኣገደሰቲ ሰነዳትን የዳሉ።  

ሕዳር 2021-ጥሪ 

2022 

ሃገራዊ ሓይሊ 

2.3. መላግቦ ናይ 

ውሽጥን ደገን 

ቃልስታት ይፍጠር 

▪ ስቱርን ዝተወሃሃደን ናይ ውሽጥን 

ወጻእን ናይ ቃልሲ ርክብ  ብሓደ ውጥን 

ይሰርሕ።  

▪ ጽዑቕን ዝተወሃሃደን ህዝቢ ዘላዓዕሉ   

ጎስጓሳትን ካልኦት ግብራውያ 

ስጉምትታትን ይውሰድ።’ 

▪ ምልካዊ ስርዓት ካብ ህዝብናን ዓለምን 

ንምብታኹ ኩሉ ዓይነት ጻዕሪ ይግበር። 

 

 

 

 

ቀጻሊ 

 

 

 

 

 

ሃገራዊ ሓይሊ 

 

 

 

 

 

2.4 ምድላው ንምቛም 

ግዝያዊ መሪሕነት  

▪ ስሙር ሃገራዊ ሓይሊ ድሕሪ ውድቀት 

ስርዓት ህግደፍ ንዝፍጠር  ሃጓፍ 

ዝዓብስ ናይ ህጹጽ እዋን ስርዓተ-

ምሕደራ ምስ ዝርዝር ዕማማቱ የዳሉ።  

▪ ናይ ሓደጋ እዋን ስልጣን ናይ 

ምርኽኻብ ኣገባባት ምስ ንጹር ደረት 

ሓላፍነቱ ምድላው።  

▪ ንዝምስረት ግዝያዊ ስርዓተ ምሕደራ 

ብሓላፍነት ዝመርሑ ኣብነታውያን 

ብህዝቢ ተቐባልነት ዘለዎም ንኹሉ 

ሕብረተሰብ ኤርትራ ዝውክሉ 

መራሕቲ ይዳለዉ።  

ምእላይ ስርዓት ህግደፍ። ስርዓት 

ህግደፍ ብኸመይ ይወድቕ ንዝብል 

ሕቶ ዘመልክት ሰነድ ክስተታት 

ይዳሎ።  

 

 

 

 

 

ጥሪ-መጋቢት  

2022 

 

 

 

 

 

ሃገራዊ ሓይሊ 

III. 3ይ መድረኽ 

ምቛም መሰጋገሪ መንግስቲ ኤርትራ 

ኣብ`ዚ መድረኽ`ዚ ስርዓት ምልኪ ወዲቑ ለውጢ ዘምጸአ ሓይሊ ክሳብ ወከልቲ ህዝቢ ዝርከቡዎ መሰጋገሪ መንግስቲ 

ዝምስረት ካብ 6 ወርሒ ንዘይነውሕ ግዜ ናይ ምምሕዳር ዕማም ዘለዎ ኣካል ዝእውጀሉ፡ እሱር ራህዋ ዝረኽበሉ፡ ገበነኛ 

ኣብ ቁጽጽር ዝውዕለሉ፡ ካብኡ ቀጺሉ ኻኣ ወግዓዊ መሰጋገሪ መንግስቲ ዝምስረተሉ፡ ሃገራዊ ምርጫ ዝግበረሉ ናይ 

ዳግማይ ሓርነት መድረኽ ኢዩ። እዞም ዝስዕቡ ጭቡጣት ዕላማታት ካኣ ይህረሙ። 

3.1 ምእዋጅ ግዝያዊ መርሕነት  

3.2  መሰጋገሪ መንግስቲ ይምስረት 

3.3 ምክያድ ሃገራዊ  ምርጫ  ንሙቛም  ዲሞክራስያዊ   መንግስቲ  

ሰሌዳ 3ይ መድረኽ 

ዕላማታት ንጥፈታት ዝትግበረሉ ግዜ ኣተግባሪ 

 

 

 

 

 

3.1 ምእዋጅ ግዝያዊ 

መሪሕነት    

 

▪ ብመሰረት ኣቘዲሙ ዝተገብረ 

ምድላዋት፡ ካብ 6 ወርሒ ዘይበዝሕ 

ዕድመ ስልጣን ዘለዎ ግዝያዊ መንግስቲ 

ይእወጅ።  

▪ ኣብ ኩሉ ኩርንዓት ሃገር ልዑል ጸጥታዊ 

ቁጽጽርን ጥንቃቐን ይግበር። 

▪ ናይ ፖለቲካን ሕልናን እሱራት ይፍትሑ፡ 

ተደለይቲ ኣብ ቁጽጽር ይውዕሉ።  

▪ ኣብ ሰላማዊ ጉርብትና፡ ምትሕግጋዝን 

ምክብባርን ዝተሰረተ ናይ ወጻኢ 

ዝምድና ክህሉ ይስራሕ።  

▪ ውክልና ህዝቢ ኣብ ግምት  ዘእተወ  

መሰጋገሪ መንግስቲ ምድላው። 

 

 

 

 

 

 

 

 

 

 

 

 

 

 

 

 

 

 

 

 

3.2 መሰጋገሪ 

መንግስቲ ይምስረት 

▪ ንመሪሕነት እዋን ሓደጋ ዝትክእ ፡ ንኹሉ 

ሕብረተሰብ ኤርትራ ዝውክል ንኽልተ 

ዓመት ዘገልግል መሰጋገሪ መንግስቲ 

ይእወጅ። 

▪ ወተሃደራዊ፡ ጸጥታዊ ፡ ፖሊስን 

ምምሕዳራዊ ትካላትን ኣሰራርሓኦምን 

ይኽለሱ።  

▪ ድልውነት ንድፊ ቅዋም፡ ኣዋጅ 

ምምስራት ፖለቲካዊ ሰልፍታትን፡ 

ስርዓተ-ሕጊ ምርጫን ምርግጋጽ።  

▪ ኮሚሽን ዕርቂ ብምጥያስ ቕልጡፍ 

ሃገራዊ ርግኣት ምምጻእ። 

3.3 ምክያድ ሃገራዊ  

ምርጫ  ንሙቛም  

ዲሞክራስያዊ   

መንግስቲ  

 

▪ ምጽዳቕ  ሕግታት  መሰጋገሪ  ቅዋም፡  

ኣዋጃት ሕጊ-ምርጫ፡  ሕጊ ፖለቲካዊ  

ሰልፍታትን ንስቪካዊ ማሕበራትን።  

▪ ኮሚሽን ምርጫ ይቐውም። 

▪ ሃገራዊ ምርጫ ይካየድ። 

▪ መሰጋገሪ መንግስቲ ካብ ምርጫ ድሕሪ 

ሓደ ወርሒ ስልጣኑ የብቅዕን ፡ ንሓድሽ 

ህዝባዊ መንግስቲ የረክብ። 

▪ ምእዋጅ ሃገራዊ ዲሞክራስያዊ መንግስቲ 

ኤርትራ። 

 

 

 

 

 

 

 

 

 

 

 

 

IV.  4ይ መድረኽ 

ምቛም ዲሞክራስያዊ መንግስቲ ኤርትራ  

ኣብ`ዚ መድረኽ እዚ ሕጋዊ መንግስቲ ብወግዒ ተጸምቢሉ፡ ደሞክራስያዊ ትካላትን ኣሰራርሓን ዝሕይለሉ፡ ናይ ልምዓት 

መደባት ዝሕንጸጸሉ፡ ኩሉ ዜጋ ንዳግመ ሕውየት ሃገር እጃሙ ዘበርክተሉ፡ ዝተሰደ ዝምለሰሉ መድረኽ ኢዩ። ኣባላት 

ሃገራዊ ሓይሊ ከምኩሉ ኤርትራዊ ኣኣብ ዘድምዑሉ ናይ ልምዓት መደባት ይሳተ። 

ይኣክል ብወገኑ ኣብ ህንጸት ሃገርን ምኽባር ሰብኣዊ መሰላትን ዝነጥፍ ሓላውን ተኸላኻልን ናጻ ኣካል ኮይኑ፡ ኣብ ኩሉ-

መዳያዊ ዕብየት ሃገር ኣበርክቶኡ ይገብር። 

ትጽቢታት 

▪ ጽምብል ሓድሽ ህዝባዊ መንግስቲ።   

▪ ምህናጽን ምሕያልን ዲሞክራስያውን ትካላውን ኣሰራርሓ።  

▪ መሰላትን ናጽነትን ኣብ ውሽጢ ሃገርን ኣብ ወጻኢን ዝነብሩ ዜጋታት ክሕሎ፣ ኣብ ዳግማይ ህንጸት ሃገር 

ክካፈሉ፡ ተጠቀምቲ ጸጋታትን ዕድላትን ክኾኑ ዕድል ይኽፈት።  

▪ ኣካላት መንግስትን ዘይመንግስታውያን ትካላትን ማሕበራትን ብነጻነትን ብዘይ ምትእትታውን ስርሖም 

ይፍጽሙ።  

▪ ዓለም-ለኻዊ ይኣክል ኣብ ህንጸት ሃገርን ምኽባር ሰብኣዊ መሰላትን፡ ኣብ ኩሉ-መዳያዊ ዕብየት ሃገር 

ኣበርክቶኡ ይገብር። 

መደምደምታን ለበዋን 

ህዝባዊ ምንቅስቓስ ዓለም-ለኽ ይኣክል ካብ 1ይ - 4ይ መድረኽ ኣብ ዘሎ ቃልሲ ንምእላይ ስርዓት ህግደፍን ኣብ ምትካል 

ዲሞክራስያዊ መንግስቲ ሃገረ ኤርትራን ናይ ምውህሃድ ሓላፍነት  ምስ ካልኦት ሃገራውያን ሓይልታት ይህልዎ። ኣብ 

መስርሕ ዝገብሮ ህዝባዊ ዲሞክራስያዊ ቃልሲ ስዒቦም ተጠቒሶም ዘለዉ ብድሆታት ከጋጥምዎ ተኽእሎ ኣሎ። መፍትሒ 

ዝኾኑ እማመታት`ውን ኣብ`ዚ ሰነድ ሰፊሮም ኣለዉ።     

ብድሆታት (Potential Risks) መፍትሒ ስጉምታት 

▪ ሃንደበታዊ ውድቀት ስርዓት ምልኪ።  
▪ ትኩርነትን ንኹሉ እንትተታት ድሉው ንምዃን 

ዘኽእል ናይ እስትራተጅን መጽናዕትን ትካል 

ይቀውም።  

▪ ሃገራዊ ሕንፍሽፍሽ ከየጋጠም ኣቀዲሙ ግዝያዊ 

ሃገራዊ መርሕነት ይዳሎ። 

▪ ካብ ዲክታተራዊ ስርዓት ህግደፍ ክመጽኡ 

ዝኽእሉ ተጻብኦታት።  

 

▪ ከጋጥሙ ዝኽእሉ ኩሉ ዓይነት ጸገማትን ሳዕቤናቶምን 

ኣቐዲምካ ምልላይን ምግምጋምን፡ መፍትሒ 

ምቕማጥን። Undertaking Risk Assessment 

▪ ግዳማዊ ተጻብዕታት (ካብ ጎረባብትን ካልኦትን 

ሃገራትን ሓይልታትን)። 

 

▪ ሳዕቤን ምትእትታው ናይ ግዳም/ ካልኦት ሓይልታት 

ኣቐዲምካ ምቕማር (ኣብነት ካብ ፋይናንሳውን 

ጸጥታውን ትካላት ክመጽእ ዝኽእል ክስታትን 

ተጻብኦታትን)።  

▪ ዘይተማጣጣኒ ብዝሒ ፖለቲካዊ ውድባትን 

ስቪካዊ ምንቅስቓሳትን፡ ዘስዕቦ ሕድሕዳዊ 

ዘይምትእምማንን። 

▪ ብመገዲ ጽምዶ፡ ስጡምን ዝተወሃሃደን ቃልሲ 

ንምክያድ ዘኽእል እስትራተጂን ሜላታት ቃልሲን 

ምኽታል።  

▪ ዘይተማእከለ ሜድያ።  ▪ ተራ  ሜድያን ሓበሬታን ኣብ ቃልሲ ብግቡእ ተጸኒዑ 

ምእኩል ኣሰራርሓ  ሜድያ ክህሉ።  

▪ ናይ ቃልሲ ናይ ቦታ ርሕቀት ዝፈጥሮ ጽልዋን። 

 

▪ መላግቦ ኣብ ውሽጢ ሃገርን ኣብ ግዳምን ዘሎ ቃልሲ 

ብምፍጣር ዕድመ ስልጣን ስርዓት ህግደፍ ምሕጻር።  

▪ ሕጽረት ቀረባት።  ▪ ቃልሲ ዝሓቶ ቀረባት ተጸኒዑ ክቕረብ። ስርሓት fund 

raising ምክያድ። 

▪ ርጉጽን ንጹርን ሓበሬታናይ ምርካብ  ሃጓፍ  

             

ንሓርነት ብሓድነት!!! 

ዓለም-ለኻዊ ምንቅስቓስ ይኣክል፡ 

ግንቦት 2021 

 


